
မည်သူမဆို ဒီသမီးမိန်းကလေးတွေ ကြောင့် စမ်းသပ်မှု (
ဘေးဒုက္ခ ) တစ်စုံတစ်ရာ ကြုံတွေ့ခဲ့လျှင် ၎င်းအဖို့

ထိုသမီးမိန်းကလေးများသည် ဂျဟန္နမ်ငရဲမီးမှ (
ကာကွယ်ပေးမည့် ) အကာအကွယ်ဖြစ်သွားပေလိမ့်မည်။

တမန်တော်မြတ်( ဆွလ္လလ္လာဟုအလိုင်ဟိဝစလ္လမ် )၏ ဇနီးကြင်ယာတော်၊ မုအ်မင်န်တို့၏
မိခင်ကြီး အာအိရှဟ် (ရဿွိယလ္လာဟုအန်ဟာ)က ဆင့်ပြန်ခဲ့သည်။ အမျိုးသမီးတစ်ဦးဟာ
သူမရဲ့သမီးလေးနှစ်‌ ယောက်နှင့်အတူ ကျွန်မထံ တောင်းရမ်းဖို့ ရောက်ရှိလာတယ်။

ထိုအချိန်၌ ကျွန်မထံမှာ စွန်ပလွံသီးတစ်လုံးမှအပ တခြားဘာမှမရှိပေ။ သို့ရှိရာ
ကျွန်မက ထိုစွန်ပလွံသီးတစ်လုံးကိုပဲ သူမကို ပေးလိုက်တယ်။ ထိုအမျိုးသမီးသည်
စွန်ပလွံသီးကို သူမ၏သမီးနှစ်ယောက်ကြားတွင် ခွဲဝေပေးခဲ့ပြီး မိမိကိုယ်တိုင်
စားသုံးခြင်း မပြုခဲ့ပေ။ ထို့နောက် ထကာ ပြန်လည်ထွက်ခွာသွားခဲ့တယ်။ ထို့နောက်

တမန်တော်မြတ် (ဆွလ္လလ္လာဟုအလိုင်ဟိဝစလ္လမ်) ကျွန်မထံ ကြွမြန်းလာတယ့်အခါ ကျွန်မက
ဖြစ်စဉ်ကို လျှောက်ထားတင်ပြခဲ့ရာ၊ တမန်တော်မြတ် (ဆွလ္လလ္လာဟုအလိုင်ဟိဝစလ္လမ်) က
ဤသို့မိန့်ကြားတော်မူခဲ့တယ်။ မည်သူမဆို ဒီသမီးမိန်းကလေးတွေ ကြောင့် စမ်းသပ်မှု (

ဘေးဒုက္ခ ) တစ်စုံတစ်ရာ ကြုံတွေ့ခဲ့လျှင် ၎င်းအဖို့ ထိုသမီးမိန်းကလေးများသည်
ဂျဟန္နမ်ငရဲမီးမှ ( ကာကွယ်ပေးမည့် ) အကာအကွယ်ဖြစ်သွားပေလိမ့်မည်။

[صحيح] [متفق عليه]

မိခင်မွန်ကြီး အာအိရှဟ်(ရဿွိယလ္လာဟုအန်ဟာ)က တင်ပြခဲ့သည်မှာ- အမျိုးသမီးတစ်ဦးသည် သူမ၏
သမီးနှစ်ယောက်နှင့်အတူ  အစားအစာတောင်းရန်  သူမ၏ထံသို့  ရောက်လာခဲ့သည်။  ထိုအချိန်၌
အာအိရှဟ်သခင်မထံတွင်  စွန်ပလွံသီးတစ်လုံးတည်းသာ  ရှိခဲ့သည်။  သခင်မသည်
ယင်းစွန်ပလွံသီးကို  ထိုအမျိုးသမီးအား  ပေးခဲ့သည်။  ထိုအမျိုးသမီးသည်  စွန်ပလွံသီးကို
သူမ၏သမီးနှစ်ယောက်ကြားတွင် ခွဲဝေပေးခဲ့ပြီး မိမိကိုယ်တိုင် စားသုံးခြင်း မပြုခဲ့ပေ။
ထို့နောက်  ထကာ  ပြန်လည်ထွက်ခွာသွားခဲ့သည်။  ထို့နောက်  တမန်တော်မြတ်
(ဆွလ္လလ္လာဟုအလိုင်ဟိဝစလ္လမ်)  ဝင်ရောက်လာသောအခါ  အာအိရှဟ်သခင်မက  ဖြစ်စဉ်ကို
ပြန်လည်ပြောပြခဲ့ရာ  တမန်တော်မြတ်  (ဆွလ္လလ္လာဟုအလိုင်ဟိဝစလ္လမ်)  က
ဤသို့မိန့်ကြားတော်မူခဲ့သည်။  မည်သူမဆို  ဤသမီးမိန်းက‌လေးများထံမှ  တစ်စုံတစ်ရာ
(စောင့်ရှောက်ရန်  တာဝန်)  ကို  ရရှိခဲ့ပါက၊  သူမတို့အား  ကောင်းမွန်စွာ  ဆက်ဆံခြင်း၊
ကောင်းမွန်စွာပြုစုပျိုးထောင်ခြင်း၊  ကျွေးမွေးခြင်း၊  သောက်သုံးစေခြင်း၊
ဝတ်စားဆင်ယင်ပေးခြင်းနှင့်  ထိုကိစ္စရပ်များကို  သည်းခံစွာ  ဆောင်ရွက်ခြင်းတို့ကို
ပြုလုပ်ခဲ့ပါက၊ ထိုသမီးမိန်းက‌လေးများသည် ၎င်းအတွက် ငရဲမီးမှ ကာကွယ်ပေးသော အကာနှင့်
အတားအဆီးဖြစ်ကြပေမည်။

